
Кириш сөз

Үйдүн жылуу болушу – анда жашагандардын бакубат жана 
ыңгайлуу абалда жашоосунун башкы шарттарынын бири 
болуп саналат. Биз баарыбыз үйүбүз кышында жылуу, жай-
ында салкын болушун каалайбыз жана бул үчүн колдонул-
ган энергиянын наркы каржылык мүмкүнчүлүктөрүбүзгө 
жараша болсо дейбиз. Келгиле, анда алынган жылуулук 
үчүн азыраак акча төлөнүп, бирок үйүбүз болушунча ың-
гайлуу боло тургандай кылып өз колубуз менен жасап ал-
ганга аракет кылып көрөлү. 

Акыркы жылдары “жылуу үй” темасы абдан актуалдуу бо-
луп баратат, ошондуктан, чет өлкөлүк жана жергиликтүү 
өндүрүүчүлөр тарабынан үйлөрдү жылуулоонун көптөгөн 
комплекстүү тутумдары иштелип чыккан болчу. Бүгүнкү 
күндө кыштан, самандан, каркастан, жыгачтан жана бетон-
дон жасалган имараттарды жылуулоо технологиялары бар, 
ошондой эле жылуулукту көбүрөөк сактоого ылайыкташ-
кан үйлөрдү курууда даяр долбоорлук чечимдер, мисалы, 
“термоүй”, жылуулукту сактоо касиети өтө жогору болгон 
каркастык-калканчтуу үйлөр ж.б. колдонулуп келет. 

Албетте, “жылуу үйдү” курууну же имаратты жылуулоону 
кесипкөйлөргө табыштоо жакшы деңизчи. Бирок, тилекке 
каршы, Кыргызстандын калкынын көпчүлүгүнүн буга ча-
ма-чаркы жетпейт. Анткен менен бул брошюрада биз кел-
тирген негизги эрежелерди сактоо менен ар бир адам үйүн 
туура негизде мыкты жылуулап алса болот. 

Бардык кеп-кеңештер колдонуудагы курулуш нормала-
рына жана эрежелерине – КР НЭЖ 23 - 01: 2013 «Курулуш 
жылуулуктехникасы (имараттардын жылууланышы)» 
жана ушул КР НЭЖ эрежелеринин жыйындысына 23-
101:2013 «Имараттарды жылуулоону долбоорлоо” негиз-
делген жана жаңы үйлөрдү салууда жана имараттарды 
реконструкциялоо учурунда колдонулса болот. Өз үйүн 
жылуулагысы келгендердин бардыгына ушул брошюра-
ны көңүл коюп окуп чыгууну сунуштайбыз.

1. Курулуш ордун жана үйдүн 
пландалышын тандоо

Туура жайгашуунун өзү үйдүн энергонатыйжалуулугун арт-
тырат, аны жашоого ыңгайлуу жана аз чыгымдуу болушун 
камсыздайт. 

Үйдү туура жайгаштыруунун  
принциптери 1-сүрөттө  
көрсөтүлгөн.

1-сүрөт. Чар тарапка карата үйдү жайгаш-
тыруунун сунушталган принциптери

Үйдүн туура багыт боюнча жайгаштырылышы кошумча 
түрдө жылуулоонун жана салкындатуунун зарылдыгын 
азайтат, бул болсо пайдаланылган энергиянын көлөмүн 
кичирейтет.

Кыргызстандын климатынын шартында дээрлик барды-
гыбызга кышында күн нурунан пассивдүү жылуулук алуу 
(б.а.бөлмөлөрдү күн нуру менен кошумча жылытуу) ме-
нен жайында пассивдүү салкындатууну (б.а.бөлмөлөрдүн 
күн нурунан ысышына жол бербөө) айкалыштыруу керек 
болот. Буга кантип жетишсе болот?! Мисалы, эшиктер-
дин жана терезелердин үстүнө карниз жана чатырчалар-
ды орнотуу аркылуу караңгылатууну пайдаланса болот, 
бул жайында төбөдөгү күндүн нурун киргизбөөгө, ал эми 

кышында төмөнүрөөк турган күндүн нурун киргизүүгө 
шарт түзөт.

Үйдүн жайгашуусунун оптималдуу вариантын тандоо 
сиздин регионуңуздун чыныгы “Күнөстүү Түштүгүнө” 
жараша болот, ал эми бул тарап сөзсүз эле географиялык 
түштүккө туура келе бербейт. 

Күнөстүү түштүктү так аныктап алуунун эң эле жөнөкөй 
ыкмасы төмөнкүдөй. Күн чыккан учурда күн чыгышты 
беттеп карап туруңуз, ошондо түштүк оң жагыңызда бо-
лот. Ушул ыкманы колдонуу менен жайында чыгыш түн-
дүк-чыгышта боло тургандыгын, демек, күнөстүү түштүк 
оң жакта арткараак боло тургандыгын, ал эми кышында 
түштүк-чыгышта болуу менен күнөстүү түштүк оң жакта 
бир аз алдыраак жайгаша тургандыгын эске алуу керек. 
Ушул эле жол менен түштүк тараптын кечинде, күн баткан-
да жайгашуусун аныктап алса болот. Батып бараткан күндү 
беттеп турсаңыз, түштүк тарап сол жакта (жайында – бир 
аз алдыраак, кышында – арткараак) жайгашат. 

Кышындагы күндүн нурун болушунча алуу үчүн үйлөрдү 
ыңгайлаштырып жайгаштыруу максатында алар күнөстүү 
түштүктөн 20 градус батышка жана чыгышка жакыныра-
ак жайгашышы кажет (түштүккө карата 30 градустук ара-
лыкта жайгашуусу талапка ылайык болуп саналат).

Сунуштар:

- Үйлөрдүн терезелерин жана балкондорун алар кы-
шындагы күндүн нурларын болушунча көп алгандай 
кылып, баарынан жакшысы – түштүк тарапка жай-
гаштыруу жакшы.

- Айнектелүүчү жерлерин кышкы күн нурларын эске 
алуу менен имараттын түштүк жагына жайгаштыр-
гыла, мында айнектелген жер бөлмөнүн аянтынын 
10-25% түзүшү керек.

- Имараттын батыш жана чыгыш жактарына өтө көп 
айнек салуудан этият болуңуз жана бөлмө өтө ысып 
кетпеши үчүн алар туура караңгылатылгандыгына 
ынаныңыз. Батышка караган дубалдар күндүн эң 
ысык мезгилинде күн нурун өтө жакшы кабыл алы-
шат. Имаратты жана анын айланасындагы жерлерди 
караңгылатуу жайында температуранын азайышын 
камсыздап, ыңгайлуулукту жогорулатат жана элек-
троэнергия менен салкындатууга кеткен чыгымдар-
ды да азайтат.

Күндөн бөлүнгөн жылуулук айнек аркылуу өтүп, имарат-
тын ички элементтери, дубалдар, полдор жана эмеректер 
аркылуу сиңирилип, андан соң алардан имараттын абасына 
берилет. Кайрадан чыгарылган жылуулуктун толкунунун 
узундугу башкача болгондуктан, ал айнектен мурдагыдай 
жеңил-желпи өтө албай калат. Кыргызстандын климатын-
да кайрадан бөлүнүп чыгарылган жылуулукту кышында 
сактап калып, жайында болсо чачыратып жиберүү максатка 
ылайык болуп саналат.  

2-сүрөт. Караңгылатылган тере-
зени кышында жана жайында 
күндүн нурунан коргоо схемасы

Караңгылатууга болгон талаптар климатка жана има-
рат жайгашкан жерге карата өзгөрүп турушу мүмкүн. 

Жалпы кабыл алынган эрежелер:
Түштүк тарап – терезенин үстүндө туурасынан жай-
гаштырылган жана бекемделип, жөндөөгө мүмкүн болгон 
караңгылатуу, ал карниз сындуу, болбосо терезенин үстүн-
дө туурасынан орнотулган тент же терезе жапкычтар сын-
дуу болушу мүмкүн.
Батыш жана чыгыш тараптар – терезенин тышкы та-
рабындагы жөндөөгө мүмкүн болгон жана тикесинен ор-
нотулган терезе жапкычтар (экрандар).
Түштүк-батыш жана түштүк-чыгыш – жөнгө салы-
нуучу караңгылатуу.
Түндүк-батыш жана түндүк-чыгыш – өсүмдүктөр.

Үйдүн сунуш кылынган пландалышы:

Күндүн нуру тийип турушу керек болгон бөлмөлөрдүн 
жайгашуусун тыкыр пландаңыз.  Адатта конок тосуучу 
бөлмө, тамак ичүүчү бөлмө жана ашкана түштүк фа-
садды, ал эми уктоочу бөлмөлөр түндүк жана чыгыш 
фасадды бойлото жайгаштырылат. 
• Уктоочу бөлмөлөргө жылуулук азыраак керек болот, 

анткени жашоочулар уктап жаткан учурда жууркан 
жамынып, жылынып алышса болот эмеспи. Эгерде 
балдар уктоочу бөлмөлөрдө көп убакыт өткөрүшсө, 
бул бөлмөлөрдү имараттын түштүк тарабына жай-
гаштырса болот. 

• Чарбалык жайлар, ошондой эле ванна, кир жууй 
турган бөлмө, гараж сыяктуу жалпы колдонулуучу 
жайларда адамдар аз гана убакыт өткөргөндүктөн, 
жылуулукту аз талап кылышат. 

• Үйдүн батыш же чыгыш тарабына курулган га-
раждар үйдү жайкы күндөн коргойт жана салкын 
желди бөлмөлөргө багыттап турат.

• Компакттуу пландоо тышкы дубалдардын жана 
чатырдын аянтын болушунча кичирейтүүгө шарт 
түзөт, ал эми бул болсо жылуулукту сактоого мүм-
күнчүлүк жаратат. Жылуулуктун жоголушун азай-
тууга умтулуу менен жарыктандыруунун жана 
желдетүүнүн тиешелүү деңгээлде болушун камсыз-
доону унутпоо да маанилүү болуп саналат.

2. Үйдү жылуулоо ыкмасын тандоо

Заманбап жылуулук сактоочу материалдардын – жеңил, 
суукка чыдамдуу, жылуулукту начар өткөргөн матери-
алдардын пайда болушу менен чоң эмес калыңдыктагы 
тышкы дубалдарды куруу мүмкүнчүлүгү жаралды. Үйдүн 
тышкы дубалынын сапаттуу жылууланышы жылуулуктун 
ысырап болушун кыскартып, имаратты жылытууга кет-
кен чыгымдарды азайтат. Ал гана эмес имараттын дубал-
дарынын материалдарын ысык-сууктан коргоп, демек, 
анын көбүрөөк мөөнөткө кызмат кылышын шарттайт.

Имаратты жылуулоо боюнча иштердин процессинде алар-
ды болушунча сапаттуу өткөрүү зарыл, анткени үйдүн 
тышкы дубалдарын жылуулоо процессинин технологи-
яларын бузуу жылуулоочу материалдын ным тартып, 
муздак көпүрөчөлөр пайда болушуна жана көгөрүп кетүү-
гө алып келет. Бул болсо өз кезегинде жылуулоочу натый-
жанын азайышына, ошондой эле имараттын пайдалануу 
мөөнөтүнүн кыскарышына таасирин тийгизет. Булардын 
баары, албетте, кошумча чыгымдарды жаратат. Антсе да 
жамандыкты сөз кылбай эле койсок. Азыр биз мындай 
абалга дуушар болбоонун жолун айтып бермекчибиз. 

3-сүрөт. Имараттын жылуулукту 
ысырап кылышынын схемасы.

Жылуулуктун  ысырап болушу адатта 
3-сүрөттөгүдөй схема боюнча  
жүрөт:

15% пол  
аркылуу

25% терезе 
аркылуу

35% дубал 
аркылуу

25% шып 
аркылуу

Начар жылууланган  
үйдөгү жылуулуктун  
ысырап болушу

3-сүрөттөгү схемадан көрүнүп тургандай, 60% чейинки 
ысырап болуулар дубалдарга жана терезелерге туура ке-
лет, демек, аларды биринчи кезекте жылуулоо керек.

Үйдүн дубалдарын жылуулоо ыкмаларын тандайбыз 
жана бул үчүн 4-6-сүрөттөрдөгү схемаларга кайрылабыз.

Эгерде жылытууга жумшала 
турган жылуулуктун көлөмүнүн 
эл аралык стандарттарына 
жана тышкы дубалдардын жал-
пы колдонулуп жүргөн калың-
дыгына ылайык иш кылабыз 
десек, бөлмөлөрдөгү абанын 
температурасы +13°С чегин-
де болот. (4-сүрөт). Мында ду-
балдын ич жагындагы үстүңкү 

бети да, дубалды калыңдаган материалда да нымдуулук 
топтоло баштайт, ал эми бул болсо акырындап дубалдын 
бузулушуна алып келет. Бөлмөдөгү абанын температура-
сын +20°С чейин көтөрүү үчүн  көбүрөөк отун пайдала-
нууга же дубалды кыйла ка-
лыңдатууга туура келет. 

1. Дубалдын негизги конст-
рукциясынын материалы на 
температуранын өзгөрүшү 
таасирин тийгизет, бирок, 
анын диапазону биринчи 
учурдагыдай кенен болбойт.

2. Жылуулаган учурда тем-
пература ысыктан суук болуп өзгөрүп тургандыктан, 
жылуулоочу материал менен дубалдын ортосунда канык-
кан буу топтолушу мүмкүн. 

улица

комната
-20°

-15°

0°

+10°
+13°

4-сүрөт. Дубалдар жылытыл-
ган жылууланган эмес

улица

комната-20°
-15°

0°
-3°

+17°

+20°

утеплитель

5-сүрөт.Дубалды бөлмөнүн ичи-
нен жылуулоо иши аткарылган

3.  Бул болсо грибоктун пайда болушун шарттап, жылууло-
очу материал көгөрүп дубалдан бөлүнө баштайт.

Мындайды болтурбаш үчүн бөлмө тараптагы жылуулоочу 
материалды бууну тосуучу чел кабык, мисалы, полиэти-
лен же башка ным өткөрбөөчү материал менен, андан соң 
гипсокартон же башка шыбоочу материал менен жабуу 
керек.

4. Дубалдын негизги бөлүгүнүн материалы дайыма суук 
температуранын диапазонунда болот.

5-сүрөттөгү схема боюнча жылуулуктун ысырап болу-
шу бир аз азаят.

Дубалдын негизги бөлүгү нүн 
материалы ысык температу-
ранын диапазонунда болот, 
муздабайт жана жылуулукту 
сактоого катышат. Жылуу-
лоочу материалдын нымды 
жакшы өткөргөндүгүнөн 
улам ным дубалдын кон-
струкциясында топтолбой, 
каныккан бууга айланбайт. 
Демек, мындай дубал бузул-

бастан, көпкө чыдайт. Анткен менен дубалдын сырт жак-
тагы үстүңкү бетин атмосфералык нымдуулуктан коргоо 
зарыл (сайдинг орнотуу, сыртынан шыбоо ж.б.). 

6-сүрөттөгү схема боюнча жылуулуктун ысырап болушу 
кыйла азаят.

Демек, үйдүн тосмо конструкцияларын сыртынан 
жылуулоо көбүрөөк натыйжа бере алат.

улица

комната-20°
-15°

0°

+17°

+5°

+20°
утеплитель

6-сүрөт. Дубалдарды сырты нан 
жылуулоо жүргүзүлгөн

3. Үйдү жылуулоо үчүн материалды 
тандоо.

Сырттан жылуулоо үчүн органикалык же органикалык 
эмес жылуулук сактоочу материалдар колдонулат. 

Органикалык эмес материалдардын арасында пенополи-
уретан жана башка пенополистирол, пенопласт сындуу 
синтетикалык материалдар, ошондой эле айнек (изовер) 
жана минералдык (базальт) ваталар кеңири пайдала-
нылууда. Алар көптөгөн  артыкчылыктары бар универ-
салдуу материалдар болуп саналышат. Бирок, өрт коопсуз-
дугунун нормаларына ылайык, бардык синтетикалык 
жылуулоочу материалдар (пенополиуретан, пенополи-
стирол, пенопласт ж.б.)  адамдар жашаган жайлардын да, 
жашабаган имараттардын да ичинде колдонууга тыюу са-
лынганын билип коюу ашыктык кылбайт.

Пенополиуретан – бул бекемдиги жана аз салмактуулугу, 
жогорку технологиялуулугу жана кеңири пайдаланылган-
дыгы менен айырмаланган заманбап материал. Пенопо-
лиуретан жылуулукту абдан аз өткөрөт. Материалды ду-
балга желимдин жардамы менен жармаштырып, кошумча 
түрдө анкердик дюбелдер менен бекитишет. Мында маа-
нилүү шарт бар - пенополиуретан күйүү касиетине ээ 
материал болгондуктан, аны сыртынан сөзсүз түрдө тор 
боюнча шыбап же башка фасаддык тутумдар менен жаап 
коюшат. Дубалдарды пенополиуретан же пенополисти-
рол менен үч кабат конструкцияны колдонуп жылуулаган 
жакшы. Имараттын ички тарабындагы дубалды кыштан 
же жеңил бетон блогунан, ал эми сырткы дубалды калың-
дыгын жарым кыш кылып кыштан тизип жасаса жакшы, 
ал эми бул катмарлардын ортосундагы аймакты пенопо-
лиуретан, пенополистирол же башка жылуулук кармоочу 
материалдар менен толтурса болот.

Порилекс – үстү жагы алюминий фольгасы менен жа-
латылган чуңкурчалары бар көбүктөнгөн полиэтилен-
ден жасалган жогорку натыйжалуу жылуулук кармоочу 
материал. Порилекс чагылдыруучу жылуулук кармоочу 
материал болуп саналат. Чагылдыруучу элемент катары 
(жылуулук күзгүсү) жалтырак алюминий  фольгасы кол-
донулат. Алюминий фольгасы нурданган жылуулуктун 
98% чагылдыра алат. Ошентип, чагылдыруучу жылуулук-
ту сактоону колдонгон жылуулук кармоочу тутумдун жал-
пы натыйжалуулугу (жеке шарттарга, жыл мезгилине ж.б. 
жараша) 20-70% чейин жогорулайт (“термос эффектисин” 
жаратуу менен). Порилекс, негизинен, дубалдарды, шып-
тарды жана полдун алдын, мансардаларды, жертөлөнү 
жана чатырларды жылуулоо, ошондой эле жылытуу ту-
тумдарынын жылытуу приборлорунун артына жайгашты-
рылуучу чагылдыруучу изоляция катары пайдаланылат 

Негизги касиеттери:
• Жылуулуктун жакшы сакталышы (нурланган энерги-

яны чагылдыруунун эсебинен);
• Буудан жакшы корголушу;
• Дабыштардан жакшы корголушу;
• Монтаждоонун ыңгайлуулугу (канцелярия бычагы 

менен жакшы кесилет, майда мыктар, эмеректик сте-
плер менен оңдолуп-түздөлөт, скотч менен желимде-
се болот;

• Чирибейт, дат баспайт, майга жана мунайга чыдамдуу;
• Экологиялык жактан таза жана коопсуз материал.

Порилексти колдонууда чагылдыруучу катмар (фольга) 
жылуулуктун булагы тарапка беттеп жайгаштырылышы 
керектигин эстен чыгарбоо керек. 

Айнекватасы – универсалдуу минерал жылуулоочу. Аны 
700°С чейинки температуралык шарттарда колдонсо бо-
лот. Айнекватасынын дагы бир касиети – дабыштардан 
коргогондугу. Анын шарапаты менен ар кандай катуу үн-
дөр жана дабыштар алар чыккан жерден гана угулат. Ду-

балдарды жылуулоо ошол эле учурда дабыштардан коргоо 
милдетин да камсыздайт. Дабыштардан коргоо үчүн кар-
кастык бөлгүчтү (перегородка) куруп, ал андан кийин ай-
некватасынан жасалган плиталар менен толтурулуп, гип-
сокартон менен тигилет. Сырткы жылуулоо дагы ушундай 
эле принцип менен аткарылат, бирок, гипсокартон эмес, 
сайдинг, вагонка же кыш коюлуп жасалат. (Вагонка деген 
– узун, кенен жана ичке жыгач же пластиктен жасалган 
профилдик материал болуп саналат. Вагонканын четинин 
бир жагында паз, экинчи жагында абанын фильтрлени-
шин жана атмосфералык нымдын киришин болтурбай 
тургандай кылып тыгыз бекитүүчү шип орнотулган. Сай-
динг – материалдын аталышы гана эмес, жасалгалоо тех-
нологиясы да болуп саналат. Винилден жана металлдан 
жасалган вагонканы сайдинг деп коюшат. Жыгач вагонка 
деген – кадимки эле устундан шылынып кесилген, бир-
дей профилдүү, бириктиргичи бар материал. Дубалдарды, 
шыптарды ж.б. сыйдамдоо үчүн декоративдүү жана жа-
салгалоочу материал катары колдонулат. 

Айнек ватанын ар кыл түрлөрү бар, алар кайсы жерде пай-
далангандыгына жараша классификацияланат. 

Төмөнкүдөй айнекваталардын түрлөрү бар:
• Сырткы иштер үчүн;
• Туурасынан жайгашкан үстүңкү бет үчүн;
• Эңкейиш чатырар үчүн;
• Ички үстүңкү бет үчүн;
• Жылчыктарды бүтөө үчүн.

Айнекватасынын ар бир түрү касиеттери боюнча айыр-
маланат – бири дабыштардан мыкты коргойт, экинчиси 
– жылуулукту мыкты сактайт. Айнекватадан жасалган ма-
териалдар формасы боюнча да ар түрдүү – рулон түрүндө 
же плита түрүндө да болушат. Плиталарды адатта анча 
чоң эмес жайларда пайдаланышат, ал эми рулондорду – 
көлөмдүү үстүңкү беттер үчүн  колдонушат. Айнекватасын 
тандоонун башкы критерийи болуп жылуулукту өткөрүү 

коеффициенти эсептелет. Адатта ал оролгон кагазын-
да көрсөтүлөт же аталышында эле берилет. Бул коэф-
фициент ар дайым бирден аз болушу керек жана ал кан-
чалык аз болсо, ошончолук жакшы болот. Айнекватага 
кемирүүчүлөр катыла албай тургандыгы да маанилүү 
факт болуп саналат, анткени ал жегенге жарабаган, чы-
мыр жана тыкыс материал болгондуктан, кемирүүчүлөр 
ал аркылуу жол салып, ийин каза алышпайт.

Айнекватанын базальт ватасына салыштырмалуу кемчи-
ликтери: 

• Айнекватадан жасалган жылуулаткычтардын кыз-
мат кылуу мөөнөтү базальт айнекватасына караганда 
азыраак болот;

• Эрүү температурасы азыраак (700°С. Салыштыруу 
үчүн – базальт айнекватасы 1200°С температурада 
эрийт). 

Минералдык вата базальт ватасы) – бул экологиялык 
жактан таза жана толук коопсуз материал, ал абдан бе-
кем жана мыкты жылуулук сактоочу касиеттерге ээ, ал 
эми эң башкысы – күйбөй турган материалдардын ката-
рына кирет. 

Эгер жылуулоочу материалдардын популярдуулугу бо-
юнча рейтингин түзө турган болсок, анын алдыңкы са-
бында дал ушул мине-
ралдык вата турмак, 
анткени аны курулуш 
конструкциясынын 
каалаган бөлүгүн 
жылуулоо үчүн кол-
донсо болот.  

Бүгүнкү күндө мине-
рал ваталарды түрү 
өтө көп. Айталы, пайдубалдарды, дубалдарды, чатырларды, 
ошондой эле каминдерди жана каминдердин морлорун жы-
луулоо үчүн атайын чыгарылган материалдар бар. Жылуу-

лоо чөйрөсүнөн тышкары, минералдык ватаны каркастык 
дубалдардын, шыпты жапыздатуучулардын түзүмүнө ко-
шуу менен дабыштарды угузбоо үчүн колдонушат.

Минералдык вата күйбөй турган касиетке ээ, ошондук-
тан, ал көп учурда күйүүчү материалдарга, мисалга, жы-
гачка изолятор катары колдонулат. От таасир берген 
учурда минералдык вата газ бөлүп чыгарбайт, бул мате-
риалдын оромунда «s1» символу аркылуу берилген, бул 
символ аталган категориядагы эң жогорку белги болуп 
саналат. 

Минералдык ватанын негизинде чыгарылган жылуула-
гычтардын буу өткөрүү касиети өтө жогору болот - 0,48 
мг/(м∙ч∙Па). Анткен менен жылуулоочу катмарды атай-
ын нымдоо анын натыйжалуулугунун жоголушуна алып 
келет, ошондуктан, жылуулоочу катмардан буу чыгып 
турушуна эч убакта жолтоо кылбоо керек.

Минералдык ватадан жасалган жылуулагычтардын  
түрлөрү

Минералдык вата плиталары (базальт жана айнек вата-
лык) – айнек буласынын жана базальт буласынын неги-
зинде жасалган жылуу-
лагычтардын кеңири 
колдонулган формасы 
болуп саналат. Плиталар-
дын калыңдыгы 2-25 см, 
кеңдиги 10-180 см, узун-
дугу 100-600 см тегере-
гинде болот. 

Бул категорияда тыгы-
здыгы жана ийкемдүүлүгү боюнча  айырмаланган үч топ 
бар. Мындай плиталардын тыгыздыгы алардын механи-
калык өзгөчөлүктөрүн аныктайт жана жылуулук өткөрүү 
касиетине таасирин тийгизет.

Жумшак плиталардын тыгыздыгы 60 кг/м3 болот, мын-
да жылуулук өткөрүү коэффициенти 0,032...0,035 Вт/(м^К) 
диапазонунда болот. Мындай плиталар пайдаланылбаган 
тамбаштарды (чердак), шыптарды төмөндөтүүчү жыгач 
бөлгүчтөрдү жылытуу үчүн пайдаланылат

Орточо катуулуктагы ийкемдүү плиталар 80…120 кг/м³ 
тыгыздыкта жана жылуулук өткөрүү коэффициенти 0,035. 
0,039 Вт/(м∙К) деңгээлинде болот. Аларды көп катмарлуу 
тикесинен тургузулуучу курчагыч конструкцияларды (ду-
балдарды) жылуулоо үчүн пайдаланышат.

Жогорку катуулуктагы минералдык вата плиталары 
120…180 кг/м³ тыгыздыкка ээ жана жылуулук өткөрүү 
коеффициенти жогорураак болот. Көбүнчө бул плиталар 
менен жалпак чатырларды жылуулашат жана сырткы ду-
балдар менен ээн калган тамбаштарды жылуулоо үчүн 
колдонушат.

Өтө ичке жылуулук сактоочу термопанелдер акыр-
кы жылдары көбүрөөк белгилүү боло баштады.  Өтө ичке 
жылуулук сактоочу термопанель өзүнө гидроизоляци-
яны, жылуулук изоляциясын камтыйт жана үйүңүздүн 
фасады үчүн каалаган текстурадагы сүрөттөрү бар. Өн-
дүрүүчүлөрдүн айтымында, изоляциялоо эффектиси по-
листиролдукунан 5 эсе, полиуретандан 3 эсе жогору болуп 
саналат. Материалдын тыгыздыгы төмөн, ал дубалга же-
лимдин жардамы менен жармаштырылат, 25 мм калыңды-
ктагы бир квадраттык метрдин салмагы - 12 кг. Жылуулук 
изоляциясы менен декоративдик плитканын айкалышы 
монтажга жумшалган убакытты кыскартат жана жалпы-
сынан конструкциянын наркын төмөндөтөт. Термопанел-
дер күйбөйт, ууландырбайт, кескин жыты жок, ошондуктан 
толугу менен нейтралдуу болуп саналат. Кыргызстандын 
шартында ал анчалык белгилүү эмес.

Органикалык жылуулук кармоочу материалдарга 
төмөнкүлөр кирет: саман, камыш, таарынды жана үй жаны-
барларынын жүнү. Органикалык жылуулаткычтарды пай-

далануу курулуш, өрт коопсуздугу жана санитардык норма-
лардын талаптарына ылайык жүргүзүлүшү керек. 

Саман, камыш жана алардан даярдалган материалдар сы-
рткы дубалдарды, тамбашты жана полдорду жылытуу үчүн 
колдонулат. Таарындылар тамбаштарды жылуулоого, жүн 
– сырткы дубалдарды жылуулоо үчүн пайдаланылат. 

Органикалык материалдар экологиялык жактан коопсуз 
жана туура пайдаланган учурда жакшы жылуулоочу эффект 
бере алат, анткен менен бир топ кемчиликтери бар. Алар – 
отко күйөт, аз гигроскопиялуу, кемирүүчүлөр тарабынан 
зыян тартышат жана нымдашкан учурда тез чирип кетет. 
Ошондуктан, аларды пайдаланган учурда адегенде  аларды 
чирип кетүүдөн сактай турган, өрт коопсуздугу камсызда-
ла турган жана кемирүүчүлөрдөн зыян тарттырбай турган 
иш-чаралар өткөрүлүшү керек. Ушул брошюранын 1-тирке-
месинде мындай иш-чаралар боюнча кеп-кеңештер келти-
рилген.

4. Дубалдарды минералдык вата плита-
лары менен жылуулоонун негизги 
конструкциялык чечимдеринин.

Минералдык вата плиталарын сырткы дубалдарды изоля-
циялоо максатында фасаддын тибине – анын желдетилип 
туруучу же кадимки эле экендигине жараша пайдалануу 
сунушталат. Желдетилип турган фасаддар үчүн минерал-
дык вата плиталарынын тыгыздыгы 50 кг/м3 аз эмес болу-
шу талапка ылайык болот. Аларды дубалга желимдин жана 
металлдан жасалган же болбосо полиамид втулкасындагы 
жүрөкчөсү базальт-пластиктен жасалган дюбель-анкерлер-
дин жардамы менен бекитишет. (7, 8-сүрөттөрдү караңыз).

7-сүрөт. Сырткы жылуулоо изоляциясынын схемасы

Шарттуу белгилер: 
1 – декоративдик-коргоочу катмар;
2 – армирлөөчү катмар (айнек торчосу);
3 – базальт плиталарынан жылуулук 

кармоочу катмар (калыңдыгы 100 мм.);
4 – желимдик катмар;
5 – кыш коюу (калыңдыгы 2 кыштан -  

510 мм ден болгон);
6 – жабуу үчүн темирбетон плитасы;
7 – дюбель-анкер.

Жылуулук изоляциясын бир нече катмар кылып орнот-
кондо ортоңку катмарлардагы плиталардын бириккен 
жерлерин 100 ммден аз эмес аралыкка жылдырып коюу 
зарыл. Жылуулоочу материалдын үстүнөн армирлөөчү 
айнек торчосу коюлат, андан соң декоративдүү коргоочу 
шыбак шыбалат.

а) жүрөкчөсү 
болоттон жасалган 
дюбель-анкер менен

б) жүрөкчөсү  
базаль-пластиктен  
жасалган дюбель- 
анкер менен 

8-сүрөт –шыбалган фасаддык тутумду жылуулоочу 
изоляциянын дюбель-анкерлер менен бекитилиши

9-сүрөт. 1м.кв. 6 дюбелди 
орнотууга эсептелинген 
дюбель-анкерлерди  
орнотуу схемасы

9-10-сүрөттөрдө дюбель-анкерлерди орнотуу схемалары 
жана бир дюбель үчүн эсептелген участоктордун өлчөмү 
көрсөтүлгөн.

1-таблицада имараттын ар кандай бийиктигинде сырткы 
дубалдын 1 м2.

Има-
раттын 

бийикти-
ги, м.

Жылуу-
лоочунун 

катмарынын 
калыңдыгы, 

м.

1 м2 жерге керектелүүчү дюбель- 
анкерлердин саны, даана.

Жүрөкчөсү болот-
тон жасалган жана 

диаметри 5,5 мм 
болгон 

Жүрөкчөсү ба-
зальт-пластиктен жа-
салган жана диаметри 

6 мм болгон
До 20 м.     0,10 6 6
До 40 м.     0,15 8 8

10-сүрөт. 1 м.кв. 8 дюбелди 
орнотууга эсептелинген 
дюбель-анкерлерди орнотуу 
схемасы

5. Терезелер жана айнектөө.

Айнектөө үйдүн энергонатыйжалуулугун жогорулатууда 
абдан маанилүү элемент болуп саналат. Жылуулатылган 
үйлөрдө негизги жылуулук алмашуу терезелерге туура 
келет. Терезелердин санын өтө көп кылуудан этият болуш 
керек, анткени бул олуттуу каржылык чыгымдарга алып 
келии мүмкүн. 

Терезелердин желдетүү жана бөлмөгө таза аба кирип ту-
рушу үчүн форточкалары болушу керек. Акыркы жыл-
дары таза абаны такай түрдө жөндөп бөлмөгө киргизип 
турууну камсыздаган түзүлүшү бар терезелер сатыкка 
чыгууда. Мындай түзүлүштөрдү ар кандай атап жүрүшөт -  
клапандар, ызы-чуудан коргоочу түзүлүштөр, терезе жана 
дубалдык желдеткичтер ж.б. Алардын техникалык маа-
ни-маңызы – өзгөрүлмө кесилиштүү курчаган конструк-
циядагы тешиктин болушунда болуп саналат.  

Терезе кашектери жылуулук өткөрүү касиетине ээ. Ошон-
дуктан, жыгач жана көп камералуу металлопластик кашек-
терин колдонуңуздар. Ошол эле учурда Кыргызстандын 
шарттарында 4 же 5 камералуу кашектерди пайдалануу 
ылайык экендигин унутпоо керек. 

Терезеден караганда көзгө урунган көрүнүш маанилүү фак-
тор эмеспи, бул көп учурда чеги жок айнектөөгө, туура эмес 
жайгаштырууга жана караңгылатууга алып келет. Ошон-
дуктан, терезеден ачылган көрүнүштөн ырахат алуу ме-
нен бирге эле энергонатыйжалуулукту сактоо үчүн тыкыр 
пландоо зарыл. Бул үчүн төмөнкүлөрдү колдонуу керек: 

• Карниздер жана бастырмалардын, ошондой эле жа-
шыл өсүмдүктөрдүн жардамы менен караңгылатуу;

• Терезелер менен айнектерди жаңы энергонатыйжа-
луу терезелерге, эшиктерге алмаштырып, кышында 
жылуулуктун ысырап болушун азайтуу максатын-
да эки кабат айнектөө керек. Эки кабат терезелер 



26

күн нурунун үйгө киришине жолтоо кылбайт, бирок 
жылуу жайдан сыртка жылуулук чыгып кетишине 
жол бербейт; 

• Кышында айнектерге күн нуру көбүрөөк тийиши-
не, ал эми жайында аларды караңгылатууга аракет 
кылыңыз. Эгерде терезелерди алмаштыруунун за-
рылдыгы жок болсо, аларды оңой эле жана арзан ба-
ада эки кабаттуу кылганга болот, ал үчүн кашекке ко-
шумча айнек орнотуп коюу жетиштүү. 

• Айнектердин ортосундагы аймакка нымдын кирип 
кетишине жол бербөө керек. Бул үчүн айнектердин 
ортосуна бир аз ным жутуп алуучу каражатты сээп 
койсо болот, бул учурда атмосфералык нымдуулук 
20% ашпоосу зарыл. 

• Шыптан тартып полго чейин калың, терезеге жакын 
жайгашкан пардаларды илүү керек. Бир дубалдан 
экинчисине чейин жеткен калың, эки кабат пардалар 
жылуулук сыртка чыгышына жол бербейт, ал эми жай-
ында ашыкча күн нурларынын тийишинен коргойт.

6. Аба тамбурлары.

Кыргызстандын суук климатынын шарттарында аба там-
бурлары сыртка чыгара турган бардык учурларда керек 
болот, анткени алар жылуулуктун сыртка чыгышынын 
жана өтмө желдердин (сквозняки) болушунун алдын алат. 

Мейкиндикти натыйжалуу пайдалануу үчүн аба тамбурла-
ры катары чарбалык жайларды пайдаланса болот. Кире бе-
риш бөлмө менен үйгө кыналып курулган гараждар да аба 
тамбурлары катары ийгиликтүү иштеп бере алат. Кире бе-
риш бөлмөдө кийим-кечек жана бут кийимдер үчүн бөлүн-
гөн жер да аба тамбуру катары кызмат кыла алат. 

Эшиктердин ортосунда ички эшикти ачканга чейин сырт-
кы эшикти оңой жана тез жапканга мүмкүнчүлүк болгон-
дой аймак болушун камсыздоо маанилүү. Мындай аймак-
тын жетишсиздиги ички эшиктер көп учурда ачык калып 
калышына алып келет. 

Аба тамбурларында жыла турган эшиктерди пайдалануу-
дан баш тарткан туура, анткени алар, эреже катары, ачык 
калып калышат жана аларды эки кол тең бош эмес бол-
гон учурда жабуу кыйын. Аба тамбурларынын эшиктерин 
жайгаштырууну пландаганда алар өтмө жел болгондо 
өзү эле жабылып кала тургандай кылып, болбосо сырткы 
эшиктерге аларды тартып жаап кое турган түзүлүштөрдү 
орнотуу керек.

7. Имараттарды жана өзүнчө жайларды 
жылуулоо мисалдары.

7.1. Көп кабаттуу үйдүн бурчунда жайгашкан бөл-
мөнү жылуулоо

Тогуз кабат үйдүн бешинчи этажындагы бурчта жайгаш-
кан бөлмөнү жылуулоону мисал кылып көрөлү. Бөлмөнүн 
дубалдары калыңдыгы 5 мм болгон порелекс, фольга ме-
нен капталган. Порелекс 27х28, 27х60 көлөмдөгү профил-
дүү каркаска тирелип турат. Каркаска тыгыз рулон болуп 
оролгон изовер тизилип, ал нымга чыдамдуу гипсокартон 
менен тигилет. 6 жыл бою бөлмөдө эч кандай проблема 
болбойт. Дубалды коргоо үчүн ага алдын-ала эле грибокко 
жана көгөрүп кетүүгө каршы каражат сыйпалып коюлган.

7.2. Жертөлөнүн шыбын өз күчү менен кантип 
жылууласа болот?

Күн суук болгондо, үйүндө отуруп деле буттары үшүй бер-
гендерге көп акча коротпостон эле жана тез арада жар-
дам берсе болот. Жакшы жылууланбаган полдордон улам 
жылуулук энергиясынын болжол менен ондон бир бөлүгү 
бекер эле ысырап болуп турат. Дайыма эле токулган жүн 
байпактарды кийип жүрө албайсың да. Анын үстүнө бал-
дар үйдө полдун үстүндө ойногонду жакшы көрүшөт жана 
көп учурда суук жеп, ооруп калышат. Буга  жөнөкөй жана 
арзан альтернатива болуп жертөлөнүн шыбын жылуулоо 
эсептелет.  

Жертөлөнүн шыбын жылуулоо үчүн минералдык ватадан 
же айнек ватасынан жасалган калыңдыгы 60 ммден 120 
ммге чейин жеткен атайын пластиналар жарайт. Жылуу-
лоо үчүн пластиналар ак сыр менен сырдалган жана иште-
тиле элек абалында сатылат. Баарыдан мурда, жертөлөдө-
гү терезелердин бийиктигин ченеп алуу керек, андан соң 
терезелер жеңил ачыла тургандай кылып тиешелүү ка-
лыңдыктагы жылуулоочу материалды тандап аласыз.       

Шыпты адегенде кир-
ден жана сырдын кал-
дыктарынан тазалап 
алып, үстүңкү бетинде-
ги тегиз эмес жерлерди 
тегиздеп алуу керек. 

Үстүңкү бет кургак, бе-
кем жана катуу болу-
шу керек. Бөлмөнүн 

борборун табуу үчүн рулетканын жардамы менен диаго-
налдарды чийип алуу керек. 

Борбор аркылуу эки перпендикуляр, бир параллель сызы-
кты өткөрөбүз жана кийинчерээк аларга таянып пласти-
наларды бекитебиз.

Негизин цемент түзгөн 
керамикалык плита-
лар үчүн желимдер-
ди өндүрүүчүнүн ин-
струкциясына ылайык 
суу менен чабышты-
рып, паста сыяктуу ко-
юулукка жеткичекти 
аралаштырабыз. Же-
лимди тиштүү шпател-

дин жардамы менен шыбайбыз. Андан кийинки ишти тез 
аткаруу керек, болбосо желим коюуланып кетип, жакшы 
кармабай калышы мүмкүн. .

Жылуулоочу пластиналарды орнотуу

Жылуулоочу пластиналардын биринчи катарын линияга 
түздөп туруп, катуу басуу керек. Кийинки катарды пла-
стинанын жарымы чыгып тургандай кылып коюп, таза 
терка менен катуу басуу керек.

Дубалдар көбүнчө бири-бирине так перпендикулярдуу 
болбойт. Ошондуктан, жылуулоочу плиталардын калган 

бөлүктөрүн тууралап 
жайгашыруу зарыл: 
пластинаны шыптын 
четине түздөп коюп 
туруп, сызып алуу ке-
рек. Андан соң узун 
бычактын жардамы 
менен абайлап пла-
стинанын кереги жок 
бөлүгүн кесип алуу ке-
рек. 

Аягында жылууланган шыпты минералдык шыбак же сыр 
менен сырдап койсо болот. Альтернативалык вариант: ак 
сыр менен сырдалган пластиналарды сатып алуу керек. 

Алар кымбатыраак турат, бирок, эки иш жасап отурбайсыз.

7.3. Балконду же лоджияны өз колу менен жылуулоо

Лоджия же балкон батирдин киши жашаган аянтын кеңей-
түү мүмкүнчүлүгүн берген аймак болуп саналышат. Бул 
үчүн аларды айнектөө зарыл экендиги айкын. 

Жылуулоо иштерин 
адистердин бригада-
сына тапшырса деле 
болот, бирок, бул ишти 
өз колу менен деле жа-
сап алса болот.

Балконду же лоджия-
ны жылуулоонун бир 
нече жылуулоочулар-
ды сатып алса болот. Ушул жылуулагычтардын бардыгы-
нын бир гана, бирок, олуттуу кемчилиги бар. Жылуулоо-
чу плиталарга суу тийгенде алар нымдашат да, көгөрүп 
кетүү коркунучу пайда болот. Жылуулагыч материалдар 
өтө нымдашып кеткенде жылуулук сактоочу касиетин 
жоготушат. Ошондуктан, бул материалдарды колдонгон-



31

до гидроизоляцияны пайдалануу туурасында да унутпоо 
керек. Жогоруда сөз кылынган жылуулагыч материалдар-
дын бардыгы синтетикалык материалдар болуп саналат 
жана аларды баары эле колдонууну каалай беришпейт. 
Ошондуктан, лоджияны же балконду   табигый матери-
алдар менен да жылуулоого болот, мисалы: пакля (рулон 
түрүндөгүсү жакшыраак болот) жыгач таарындылар, эки 
тарабына тең фанера кагылган атайын каркас-устундар 
менен, ошол эле учурда гидроизоляциялык материал туу-
ралуу да эстен чыгарбоо керек.

Жылуулоонун ырааттуулугу

Жогоруда сөз кылынган синтетикалык материалдарды 
пайдаланууда лоджияларды жылуулоо төмөнкүдөй ыра-
аттуулукта аткарылат:
1. Жалпы периметри, шып жана пол боюнча жыгач кар-

кас орнотулат. Ал каркас орточо көлөмдөгү жыгач 
устундан жасалат жана тикесинен да, туурасынан да 
деңгээлге ылайыкталып жайгаштырылат. Каркас бе-
тон плитага саморездердин жана дюбелдердин жарда-
мы менен бекитилет. 

2. Каркаска саморездердин жардамы менен гипсокартон 
бекитилет. 

3. Андан соң гидроизоляциялык же бууизоляциялык ма-
териал бекитилет. 

4. Андан кийин тандалган жылуулоочу материал беки-
тилет.

5. Балконду жылуу-
лоонун кийин-
ки этабы болуп 
жылуулоонун ар 
бир катмарында-
гы тигиштерди 
монтаждык көбүк 
менен иштетип 
чыгуу эсептелет. 

 Муну менен «термос эффекти» жаралып, анын аркасы 
менен балкондо жылуулук сактоого жетишсе болот. 

6. Жылуулагычка жасалгалоочу материалдарды орно-
туу үчүн жыгач каркас бекитилет.

Балкондун же лоджиянын полун жылуулоо

Балкондун полун жылуулоо – абдан татаал кадам болуп са-
налат. Адегенде пол жөн гана жыгачтан жасалабы же аны 
монтаждоо атайын жылууланган “электрполунун” жарда-
мы менен жасалабы – ушуну чечип алуу керек. Биринчи 
учурда жылуулоонун 
ырааттуулугу жогору-
да сөз кылынгандай 
болуп аткарылат.

Лоджияны же балкон-
ду өз күчү менен жы-
луулоо аркылуу сиз 
жылуулукту сактай 
ала тургандыгыңы-
зды унутпаңыз, бирок, ошол эле учурда жалпы батирден 
көз карандысыз жылуулоо жабдуусун да орнотуу зарыл, 
анткени борбордук жылытуу түтүктөрүн лоджияга алып 
чыгууга сизге эч ким уруксат бербейт.

7.4.  Самандан жасалган үйдү жылуулоо

Ысык-Көл облусу, Жети-Өгүз району, Жети-Өгүз айылы, 
Бекин Байсеркеев көчөсү, 31 дареги боюнча жайгашкан 
бир этаж үй жергиликтүү чеберлердин тобу тарабынан 
«EEP-REPIC» долбоорунун алкагында 2011-жылы жылуу-
латылган болчу. Үй  “Жеке турак-жайлардын сырткы 
тосмо конструкцияларын жылуулоо боюнча техникалык 
чечимдердин каталогунун” (Бишкек ш., 2010) техникалык 
чечимдерине ылайык жылуулатылган. Долбоордун алка-
гында пол, пайдубал, дубалдар жана шып жылуулатылып, 
терезелер ремонттон өткөрүлүп, сырткы эшиктер жылуу-
латылган. 

Дубалдарды жылуулоо үчүн ар кандай жылуулоо ыкмала-
ры пайдаланылды. Айылдык аймактагы үйлөрдү жылуу-
лоо үчүн органикалык 
материалдарды (саман) 
колдонуп жылуулоо 
көбүрөөк ылайык келе 
тургандыгы аныкталды. 

Сокмо дубалдардын 
калыңдыгы тиешелүү 
деңгээлде болбогон-
дуктан, алар аркылуу 
жылуулук көп ысырап 
болот, ошондуктан, алардын сыртынан цемент-кум шы-
багы шыбалды. Көптөгөн жерлеринде шыбак дубалдан 
күбүлүп түшүп калган. 

Сырткы дубалдар. Үйдүн түндүк бөлүгү калыңдыгы 5 мм 
болгон жыгач тактайчалардан курулган каркаска беки-
тилген металл торго кургак саманды толтуруу аркылуу 
жылууланган. Жыгач 
тактайчаларга «ра-
бица» тору кагылып, 
анын үстүнөн 2 кат-
мар  цемент менен кум 
аралашкан  шыбак ме-
нен шыбалган. Батыш 
дубал болсо калыңды-
гы 10 см болгон ылай 
менен самандын ко-
шундусунан турган аралашма менен жылууланган, түштүк 
жана чыгыш дубалдар  калыңдыгы 5 см болгон пенопласт 
менен жылууланып, цемент менен кум аралашкан шыбак 
менен шыбалган. 

Жыгач полдор. Жыгач тактайдан жасалган пол көптөгөн 
жылчыктардын болушунан жана жылуулоочу материал 
салынбагандыктан улам муздак болчу. Полдун алды толу-

гу менен калыңдыгы 
5 см болгон пенопласт 
менен жылууланып, 
балкалардын орто-
сундагы аймакка  так-
тайчаларды бойлото 
калыңдыгы 10 см бол-
гон базальт буласы 
төшөлдү. Сыртынан   
гидроизоляцияланып, 
үстүнө пол тактайла-
ры кагылды.  

Тамбаш (чердак) тосмосу. Шып сырт жагынан калыңды-
гы 10 см болгон базальт плитасы менен жылууланды жана 
кошумча түрдө 3-4 
сантиметрлик  ылай 
шыбагы шыбалды. 

Эгерде тамбаш пайда-
ланылбаса, кошумча 
түрдө базальт плита-
ларын коргоо жана ка-
лыңдатуу чараларын 
колдонуп кереги жок. 
Базальт кухнядан шып 
аркылуу келген буудан нымдашып кетпеши үчүн аны кор-
гоочу чел кабыктын үстүнөн төшөө сунушталат. 

Жеке турак-жайларды жылуулоо үчүн 
саман, камыш, таарынды жана жүндү 

колдонуу боюнча кеңештер

Чыгарылыш  үчүн жооптуулар:
т.и.к. доцент Иманбеков С.Т.

т.и.к. Касымов Т.М.
Баканов Ч.Б. 

I. ЖАлПы БӨлҮМ

1.1. Берилген кеңештер Кыргыз Республикасынын ай-
магында салынып жаткан үйлөрдү жылуулоо үчүн 
саманды, камышты жана анын негизиндеги мате-
риалдарды, таарындыны жана жүндү (мындан кий-
ин – органикалык жылуулатуучу материалдарды) 
кеңири жана рационалдуу колдонуу үчүн иштелип 
чыккан.

1.2. Берилген кеңештер органикалык эмес жылуулатуу-
чу материалдарга тиешелүү эмес.

1.3. Органикалык жылуулатуучу материалдарды колдо-
нуу  курулуш, санитардык, жана өрткө каршы нор-
малардын талаптарына жана берилген кеңештин 
талаптарына ылайык аткарылуусу керек.

1.4. Органикалык жылуулатуучу материалдар  жеке 
турак-жай үйлөрүнүн тосмо конструкцияларында 
(салыштырмалуу нымдуулугу 70% ке чейин,  жана 
тосмолорду өрттөп жибере турган   очоктор  жок  
бөлмөлөрдө) колдонулат. 

1.5. Бөлмөдөгү салыштырмалуу нымдуулук 85% ке чей-
инки учурларда органикалык жылуулатуучу матери-
алдарды  буу  менен нымдашуудан коргоп, бөлмөдөгү 
аба алмашууну камсыз кылуу  керек.

1.6. Суунун буулануусу менен байланышкан технология-
лык процесстер жүрүүчү жайларда (мончо, кир жана 
жүн жуучу жерлер)  органикалык жылуулатуучу ма-
териалдары колдонууга уруксат берилбейт.

1.7. Тосмо конструкцияларындагы органикалык жылуу-
латуучу материалдарды колдонуунун узак мөөнөт-
түгү курулуш-куроо чаралары, жана бөлмөлөрдүн 
жылуулук,  нымдуулук нормаларын бир калыпта кар-
моо боюнча иш-аракеттерден көз каранды.

1.8. Турак-жай үйлөрүндө органикалык  жылуулатуучу ма-
териалдарды колдонуу үчүн алардын үстүн 2 см ден 



38

кем эмес катмарда шыбак менен жаап,  жана актап 
коюу зарыл.

1.9. Саман, камыш, жана алардын негизиндеги мате-
риалдар сырткы дубалдарды, чатырды жана пол-
ду  жылуулоодо колдонулат,  таарындылар чатыр-
ды жылуулатууда,  жана жүн сырткы дубалдарды 
жылуулатууда колдонулат.

1.10. Органикалык жылуулатуучу материалдар от бол-
гондо күйүп кетет, абаны өткөрөт, бекем эмес, ке-
мирүүчүлөр жактан зыянга учурайт, жана нымдаш-
кан учурда чирип кетет. Ошондуктан аларды 
колдонуу учурунда алардын отко туруктуулугун  
жогорулатуу, кемирүүчүлөрдөн жана нымдашуудан 
коргоо боюнча иш-чараларын өткөрүү зарыл.

1.11. Органикалык жылуулатуучу материалдардын ка-
лыңдыгы техникалык чечимдердин тизмелеринде 
көрсөтүлгөн маанилерден кем болбошу керек.

II. ЖылуулуК ДеңгээлИ ЖОгОру 
БОлгОн ТурАК-ЖАй ҮйлӨрҮн Куруу

2.1. Турак-жай  үйлөрүн салууда биринчи учурда курулуш 
жүрүп жаткан аймактагы аба-ырайынын өзгөчөлүк-
төрүн эске алуу керек.  Андан кийин ал өзгөчөлүктөр-
гө ылайык салынуучу тамдын формасы,  жылуулук 
берүү булактардын (мештердин, очоктордун) жай-
гашуусу жана керектүү жылуулатуучу материалдар 
тандалат.

2.2. Үйдүн архитектуралык өзгөчөлүктөрү менен, жылуу-
лук жактан ыңгайлаштыруу боюнча чечимдер дал ке-
лиши керек.

2.3. Катуу шамалдар бар болгон аймактарда турак-жай 
салуу учурунда, шамалдын негизги багытын билүү 
менен төмөнкү иш-чараларды аткаруу керек:

- бак-дарак же башка тосмолор менен катуу шамал-
дан коргонуу;

- шамалдын урган багытындагы бөлмөнүн карама- 
каршы   дубалдарында терезелерди  жайгаштырба-
ганга аракет кылуу;

- терезелерди жана алардын такалган жерлерин 
 тыгыздап бекитүү. 

2.4. Шамалдын тосуучу дубалдарга болгон басымын 
болушунча азайтуу үчүн салынып жаткан тамдарды 
бири-бирине жана шамалдардын багыттарына жа-
раша туура жайгаштыруу керек.

2.5. Турак-жай үйлөрүн салууда тегерек-чөйрөдөгү абада 
нымдуулук бар экендигин эске алуу керек, анткени  
сырткы дубалдардын жылуулук сактоо деңгээли-
нин төмөн болгон учурларында дубалда нымдашкан 
тактардын пайда болуусу мүмкүн.

2.6. Жылдын муздак мезгилинде сырттагы абанын темпе-
ратурасы төмөн болгондуктан, нымдуулугу дагы азы-
раак болот. Кышында бөлмө ичиндеги абанын ным-
дуулугу жогору болгондуктан, буулар дубал аркылуу 
сыртка умтулуп, бара-бара муздаган сайын шүүдүрүмгө 
айланат.  Сууга айланган буу дубалдын ичинде гана 
эмес, дубалдын беттерине дагы нымдуу так болуп чы-
гат. Нымдашкан дубалдын жылуулук сактоо касиетте-
ри азайып, анда ар кандай мителердин жана бактерия-
лардын пайда болуусуна шарттар түзүлөт. Ошондуктан 
бөлмөлөрдү нымдашуудан сактоонун бирден-бир та-
лаптары болуп сырткы дубалдарды жылуулоо жана аба 
алмашууну жөнгө салуу эсептелет.

III. ныМДАшууДАн ЖАнА ЧИрИП 
КеТҮҮДӨн КОргОО

3.1. Турак-жай үйлөрдө органикалык жылуулатуучу ма-
териалдарды колдонгон тосмо конструкцияларын 

нымдашуудан коргоо үчүн төмөнкү аракеттерди 
 аткаруу зарыл:
а) бөлмөлөрдөгү салыштырмалуу нымдуулук денгэ-

элин 70% аралыкта сактоо;
б) турак-жай үйлөрүнүн дубалдарында  фундамент-

тен ным тартууга жол бербеген гидроизоляция 
болушу керек.

3.2. Органикалык материалдарды жерден ным тартуу-
дан коргоо үчүн фундаменттин гидроизоляциясын 
(дубалдын конструкциясына жана колдонулган ма-
териалына жараша) аткаруу керек.

3.3. Органикалык жылуулатуучу материалдар колдонул-
ган тосмо конструкцияларынын  тышкы бети, теге-
ректеги чөйрөнүн нымдуулугуна көз карандысыз 
нымдашуудан сактоочу катмар менен капталышы 
керек.

3.4. Жеке турак-жайлардын органикалык материалдар-
ды колдонуу менен жылууланган сырткы дубалда-
ры жамгыр, каар, сыяктуу аба-ырайынын ар кандай 
таасирлеринен жакшылап сакталышы керек (чопо 
тактай менен каптоо, шыбак,  сууга туруктуу ара-
лашмалар менен жабуу, ж.б.).

3.5. Органикалык жылуулатуучу материалдарды колдо-
нууда алардын кургак болушуна,  жана сырткы дубал-
дардын жылуулук сактоочу сапаттарын азайтууга се-
беп болгон буунун нымга айлануусуна тоскоол боло 
турган конструкцияларын түзүүгө умтулуу керек.

3.6. Конструкцияларында органикалык жылуулоочу ма-
териалдар колдонулган үйлөрдү болушунча суу кап-
табаган, кургак участокторго салуу керек.

3.7. Дубалдарды жаан-чачындан сактоо үчүн чатырдын 
этеги дубалдан 50 см ден аз эмес аралыкта болушу 
керек. Суу агызуучу түтүктөр болгон учурда чаты-
рдын этеги дубалдан 40 см ден аз эмес аралыкта 
жайгашат.

3.8. Сырткы дубалдын тегерегине кенендиги 70 см ден 
кем эмес  сууга туруктуу материалдардан төшөлгөн 
катмар болушу керек.

3.9. Дубалдардын төмөнкү жактарын нымдашуудан сак-
тоо үчүн фундаменттин дубалга кошулган жердеги 
кырында суу толуп калышына жол бербөө керек.

3.10. Органикалык жылуулоочу материалдарды колдо-
нуунун негизги шарттарынын бири – кургак мате-
риалдарды гана колдонуу.

3.11. Органикалык материалдарды чирип кетүүдөн  коргоо 
үчүн аларды жез, же темир купоросунун 3-5% тик 
эритмеси менен иштетип салуу керек.

3.12. Саманды жана камышты кеч күздө дайындап, алар-
ды табигый түрдө кургатууга мүмкүн болгон жер-
лерде сактоо дурус болот. Кургай элек же нымдаш-
кан органикалык материалдарды колдонуудан жана 
алардан тактайларды жасоодон качуу керек. 

3.13. Органикалык жылуулаткычтар жаан-чачын тийбе-
ген бастырмаларда сакталышы керек. Аларды ба-
тыраак кургатуу үчүн астына текче салып жыйноо 
туура болот. Органикалык жылуулаткычтар тосмо 
конструкцияларда колдонууга чейин 10-12% ным-
дуулука чейин кургатылышы керек.

3.14. Көгөргөн жана чириги бар органикалык жылуулат-
кычтарды колдонуудан качуу керек.

3.15. Саман дубалдарына жөлөнгөн жыгач конструкция-
лар  гидроизоляцияланып,  жана мителерге каршы 
аралашмалар менен иштетилиши керек.

IV. КеМИрҮҮЧҮлӨрДӨн ЖАнАн КурТ-
КуМурСКАлАрДАн САКТОО

4.1. Органикалык материалдар колдонулган жерде зы-
янкеч кемирүүчүлөр жана курт-кумурскалар дагы 

пайда болуусу мүмкүн.  органикалык жылуулат-
кычтарды зыянкечтерден коргоо үчүн алар атайын 
уулантуучу заттар менен иштетилет.

4.2. Органикалык материалдарды кемирүүчүлөрдөн 
коргоо үчүн аларды жез,  же темир купоросунун  
5% тик эритмеси менен иштетүү керек.

4.3. Самандын арасында маданий жана отоо чөптөрүнүн 
үрөндөрү жок болуусу  зарыл. Мындай үрөндөр би-
ринчиден курт-кумурска жана кемирүүчүлөрдү аз-
гырып, экинчиден материалдарды дайындоо же 
турак-жайды колдонуу учурунда өнүп кетиши мүм-
күн. Бул өз учурунда тосмо конструкцияларынын  
жылуулукту сактоо сапаты төмөндөйт.

4.4. Шыбактын калың катмары зыянкечтердин бардык 
түрлөрүнөн жакшы коргойт деп айтса болот.

4.5. Органикалык материалдарды акиташтын суюктугу 
менен иштетип койсо болот.

4.6. Органикалык материалдарды микроорганизмдер-
дин бүлүндүрүүчү аракеттеринен коргоо үчүн 
төмөндөгүдөй химикаттарды колдонсо болот: фтор-
дуу натрий, кальцийлүү содасы бар кремний-фтор-
дуу натрий,  аммиактуу кремний-фтор,  натрийдин 
динитрофеноляты, натрийдин  пентахлорфеноля-
ты, натрийдин оксидефеноляты.

4.7. Органикалык материалдарды химикаттар менен 
иштетүү  жылуу ваннага салынган чарчы контей-
нерлердин  жардамы аркылуу аткарылат. Химиялык 
заттын түрүнө жараша эритменин температурасы  
60° дан 90° га чейин болушу керек.  Иштетүүнүн  
алдында материалдардын нымдуулугу 20% тен 
ашпашы керек.  Жабылган ваннада органикалык 
заттар химиялык эритмеде 20-25 мүнөткө чыланып 
турат.  Иштетүү аткарылган соң эритмени сарыкты-
рып агызуу үчүн материалдар салынган контейнер-
лерди атайын текчеге жайгаштыруу керек. Андан 

кийин контейнерлер сакталуучу жайларга карай 
 багыт алат.

V. ӨрТ КОрКунуЧунА КАршы  
Иш-ЧАрАлАр

5.1. ГОСТ 638-77 «Курулуш жана жылууоо материалдары. 
Классификациясы жана жалпы техникалык талапта-
рына»  ылайык  органикалык  жылуулатууучу мате-
риалдар күйүүчү жана оор күйүүчү болуп бөлүнөт. 
Органикалык жылуулагычтар күйүүчү материал-
дарга кирет,  жана атайын заттар менен иштетил-
генден кийин оор күйүүчү материалдарга кирет.

5.2. Органикалык материалдарды күйүп кетүүдөн сактоо 
үчүн алардын сырткы беттерине органикалык эмес 
материалдардан турган калың шыбак жүргүзүү за-
рыл. Бул чара өрт чыгуу коркунучун кыйла азайтат.

5.3. Тыгыздыгы аз болгон кысылган самандан турган 
блоктордун арасында аба көп болуп, өрттүн бат та-
рап кетишине себеп болот. Андыктан өрт коркуну-
чун азайтуу үчүн саман блокторун болушунча тыгы-
зыраак  кысуу зарыл. Арасындагы аба өрттүн тарап 
кетишине себеп болбош үчүн тыгыздык 120 кг/м3 ге 
чейин жетиши керек.

5.4. Органикалык материалдар өрттөнөт, ошондуктан 
атайын заттар менен иштетүүгө чоң көңүл бөлүү 
 керек.

VI. ОргАнИКАлыК МАТерИАлДАрДын 
БИОТуруКТуулугу

6.1. Органикалык жылуулаткычтар био туруктуу болу-
шу үчү аларды атайын заттар менен иштетүү керек.

6.2. Органикалык материалдар жасалып-дайындалып 
жаткан учурда, же турак-жайлардын сырткы дубал-
дарын орнотуу мезгилинде иштетилиши керек.

6.3. Иштетүү үчүн заттарды жасап чыгаруу жана колдо-
нуу үйрөтүлгөн жумушчулар жактан жооптуу жетек-
чинин кароосу менен жүргүзүлөт.

6.4. Материалдарды кабыл алууда, аларды ачууда, 
иштетүү үчүн заттарды дайындап чыгарууда жу-
мушчулар тийиштүү коргоочу кийимдер (комбине-
зон,  резинадан кол каптар, баш кийим жана көз ай-
нектер) менен камсыз болуусу тийиш. Бөлмөдө аба 
алмашуу системасы болушу керек.

6.5. Органикалык материалдарды жана алардын неги-
зинде жасалган нерселерди иштетүүдө колдонулуу-
чу заттар төмөнкү таблицада келтирилген:

Эритмелердин 
 аталыштары

Эритмелердин  
түзүлүшү

100 кг эритме-
ни сарптоого 
керек болгон 
материалдар-
дын көлөмү

Фтордуу натрийдин  
3% эримеси

Фтордуу натрий
Боеткуч
Суу

3 кг.
0,05 кг.

97 л.
Кальцийлүү содасы 
бар кремний-фтор-
дуу натрийдин 3%   
эритмеси

Кремний-фтордуу натрий
Кальцийленген сода
Боеткуч
Суу

2,25 кг
2,09 кг
0,05 кг

95 л

натрийдин пента-
хлорфенолятынын 
5% эритмеси

Натрийдин пентахлор-
феноляты
Боеткуч
Суу

 
5 кг 

0,05 кг
95 л

Натрийдин оксиде-
фенолятынын 5%   
эритмеси

Натрийдин оксидефеноляты
Боеткуч
Суу 

5 кг
0,05 кг 

95 л
Кремний-фтордуу 
аммонийдин 5%   
эритмеси

Кремний-фтордуу аммоний
Боеткуч
Суу 

5 кг
0,05
95 л

VII. ТОСМО КОнСТруКцИялАрын 
ОргАнИКАлыК МАТерИАлДАр 
Менен ЖылуулАТуу

7.1. Тышкы дубал
7.1.1. Тышкы дубалдын ички бетинин температурасы 

бөлмөдөгү абанын температурасынан айырмасы 6°С 
дан ашпаш керек. Бөлмөдөгү абанын температурасы 
20°С болууга тийиш,  жана дубалдын ички бетинде-
ги температура 14°С дан төмөн болбошу керек.

7.1.2. Самандуу жана сокмо дубалдарды сыртынан 
жылуулаш керек. самандуу жана сокмо дубалдар-
ды ичинен жылуулаган туура эмес,  анткени буу 
жылуулаган катмардан өтүп, муздак дубалдын бе-
тине ным болуп отуруп калат.

7.1.3. Дубалды сыртынан жылуулагандын артыкчылы-
гы, жылуулай турган катмар дубалдын бардык ай-
магына жылчык калтырбай берилет.

7.1.4. Дубалдын сыртын жылуулаган катмарды жа-
ан-чачындан калың шыбак менен сактоого болот.

7.1.5. Турак-жай үйлөрүн  жылуулап жаткан учурда аны 
жер астындагы нымдан сактоону эске алуу керек. 
Фундамент жана дубалдар нымдуу жерге жайла-
нышкан учурда ным тартып баштайт. Ал ным дубал 
менен 1,5 метрге чейин көтөрүлүшү мүмкүн. Мын-
дай нерсени алдын алуу үчүн фундаменттин дубал-
га кошулган жеринде жана полдордо гидроизоля-
ция катмарларын жаткырат. Андан тышкары жер 
астындагы нымды азайтуу үчүн атайын арыктар са-
лынып, суу сордургучтар колдонулат,  жана дубал-
ды тегерете сууга туруктуу катмарлар жаткырылат.

7.1.6. Бөлмөлөрдүн ным болушунун дагы башка себеп-
тери  -  дубалга тийген жаан-чачындар,  жана чаты-
рдын жарака кеткен жеринен,  же гидроизоляци-

янын зыянга учураган жерлеринен аккан суулар. 
Булардын себебинен жылуулай турган материал-
дардын нымдуулугу жогорулайт, жана аны менен 
кошо алардын жылуулук өткөрүү коэфиценти жо-
горулайт. Натыйжада тосмо конструкциялардын 
жылуулук сактоо сапаттары төмөндөп, нымдаш-
кан тактар пайда болот. 

 Сырткы дубалдарды жаан-чачындан коргоо үчүн 
ным тартпаган жана сууга туруктуу материалдар 
колдонулат. Дубалдарга жаан-чачын тийүүдөн ча-
тыр этектер жакшы сактайт. Мындан тышкары 
дубалдарды нымдан сактоо үчүн алардын ичинде 
аба алмашуу мүмкүнчүлүгү бар болгон каналдар-
дын, бош мейкиндиктердин, катмар аралашуулар-
дын болушу натыйжалуу нерсе. Аба алмашуу мүм-
күндүгү дубалдагы нымдалган абаны акырындап 
жоготуп, конструкцияларды кургатып турууга 
жөрөлгө болот.

7.1.7. Азыркы убакта турак-жайлардын дубалдарын 
өсүмдүктөр аркылуу коргоо көп колдонула башта-
ды. Отургузулган тал-теректер үйдүн дубалдарын 
шамал жана жаан-чачындардан коргоп, аба ырай-
ынын ысык-суук таасирлерин азайтат.

7.1.8. Мындай чараларды колдонууда терек (тополь) 
отургузуу туура болот. Ал жерден нымды жакшы 
тартып алат.  Дубалдын ным тартуусу анын жа-
нында өсүмдүктөр жыш отурукташып,  керектүү 
аба алмашуу  жок болгон учурда болушу мүмкүн.

7.1.9. Дубал менен дарактын ортосунда белгилүү ара-
лык болуусу керек.  Өсүмдүктөрдүн өзүндөгү бол-
гон аба жылуулук сактоочу,  жана шамалдан то-
суучу катмар сыяктуу иш аткарат.  Суук учурларда 
шамалдан тосулбаган дубалдар бардык жылуулук 
жоготуулардын 30% камтыса,  анда дубалдын жа-
нына өсүмдүктөрдү өстүрүү жылуулукту сактоо 

боюнча эң натыйжалуу чаралардын бири деп эсеп-
тесе болот.

7.1.10. Тамдын түштүк жак тарабына күзүндө жалбы-
рактарын таштоочу дарактарды отургузуу туу-
ра болот. Жайында, күндүн ысык убагында анын 
жалбырактары күн нурларынан сактап, кышында 
тескерисинче күн нурларына тоскоолдук кылбайт.

7.1.11. Түндүк, чыгыш же батыш тараптарына (шамал, жа-
ан-чачын, каар, тобурчак көп тийет деп эсептелген  
тараптарына) калың жалбырактуу же ийне жалбы-
рактуу өсүмдүктөрдү шахмат тартибинде дубалга 
тийбей турган аралыкта (жылууланган катмар, 
шыбак, же фундамент өсүмдүктөрдүн тамырлары 
же бутактарынан зыянга учурурап калбаш үчүн) 
отургузса болот.

7.1.12. Зарыл учурда дубалга жакын жайгашкан дарак-
тардын бутактарын кертип койууга болот. Фун-
даментти тамырлардан сактоо үчүн фундаментке 
жакын жерге (такай) бетон  же асбестцемент так-
тайды тигинен кадап койуу чоң натыйжа берет.

7.1.13. Турак-жайлардын дубалдарын коргоо үчүн оролуп 
өсүүчү өсүмдүктөрдү колдонууга болот. Бирок зы-
янга учураган, жаракасы бар дубалдарга бул чара 
жарабайт, анткени өсүмдүктөр ал жерлерге кирип, 
ным кылат, жана акырындык менен дубалды зы-
янга учуратат. Мындай өсүмдүктөрдү бети тегиз 
жана жаракасыз болгон дубалдарды коргоо үчүн 
колдонсо болот.

7.2. Чатырды жабуулар
7.2.1. Жылуу,  демек жеңил аба өйдө, шыпты (потолок) 

көздөй көтөрүлөт.  Шыпка жакын жердеги абанын 
температурасы жогору болгондуктан чатырдын 
жабуусу аркылуу жылуулук жоготуу батыраак 
жүрөт. Чатырдын ички бетинын (шыптын) тем-
пературасы бөлмө температурасынан 4°С ка гана 

айырмаланышы керек, башкача айтканда 16°С бо-
лууга тийиш. (23.01.2009. КР СН жана П боюнча).

7.2.2. Чатырдын жабуусу жылууланып,  бирок дем бол-
бош керек,  жана ошол эле убакта аба алмашуусу 
болушу керек. Чатыр бөлмөнү шамалдатып туруу 
кышында ным тартуудан, жана жайында ысып 
кетүүдөн сактайт.

7.2.3. Саман, таарынды, жана жүндөрдү шамал айдап 
кетпес үчүн аларды камыш менен, же ылайык кел-
ген башка материал менен жабууга болот.

7.2.4. Органикалык жылуулаткычтардын беттерин ылай 
менен, же саман аралашкан ылай менен шыбап 
койуу туура болот.

7.2.5. Чатыр бөлмөлөрдү жашоо үчүн ылайыктоо маа-
лында органикалык материалдар кабат арасын-
дагы жабууларды жылуулатууга жана үндү басай-
тууга колдонулат. Бул учурда пол салуу үчүн негиз 
бекем болуш керектигин эске алуу зарыл.

7.2.6. Шыпты органикалык материалдар менен жылуу-
лоо учурунда нымдан коргоочу жана суу өткөрбө-
гөн материалдар колдонулбайт.

7.3. Полдор
7.3.1. Пол аркылуу дубал сыяктуу эле ички жылуу бөл-

мөлөрдөн буулар сыртка чыгып турганы анык нер-
се. Ошондуктан жылуулатуучу катмарды нымда-
шуудан сактоо үчүн гидроизоляциялык катмардын 
(кара кагаз же 150 мкм полиэтилен) астына салуу 
керек.

7.3.2. Пол жылуулукту аз сиңирип турушу керек –  
12 Вт/м∙°С дан ашык эмес. Анткени бөлмөдөгү 
адамдар дайыма полду басып жүрүшөт.

7.3.3. Жылуулаткыч катмарлар аба чыгаруучу тешик-
терди жаап калбагандыгын байкап туруу керек. 

7.3.4. Фундаменттин ички жагынана керамзит шагылын 
төксө болот.

7.3.5. Дубал менен полдун ортосундагы шамалды жок 
кылуу үчүн ал жерлерди тыгыздап жабуу керек, 
мисалы плинтус кагуунун алдында анын астына 
поролон катмарын төшөп койуу жакшы натыйжа 
берет.

7.3.6. Эгер үйдө пол жер үстүндө жайгашкан болсо, анын 
үстүнө жылуулатуучу катмар төшөп, андан кий-
ин дагы пол салса болот. Бирок бул учурда полдун 
бийиктиги өзгөрүлгөндүктөн, полду бардык бөл-
мөлөрдө бирдей көтөрүп, эшиктерди кайра оңдоо 
талап кылынат. 

7.3.7. Жер үстүнө салынган полдор сууга туруктуу,  сы-
рткы дубалдын термикалык каршылыгынан кем 
эмес термикалык каршылыкты камсыз кылуу 
шарты менен аныкталган калыңдыктагы матери-
алдар менен жылууланышы керек.

7.3.8. Камыш жана саманды аба өткөрүүчү материалдын 
үстүнө жаткыруу туура болот.

7.4. Терезелер
7.4.1. Айнектер тердебеш үчүн жана бөлмө ичинде ың-

гайлуу температуралык шарттарды түзүү үчүн ай-
нектин ички бетиндеги температура бөлмө темпе-
ратурасынан 9°С гана айырмаланып турушу керек.

7.4.2. Дубалдын жанында жайгашкан  жылуулатуучу 
приборлор ошол жердеги дубалды дагы жылытат. 
Жылуулук жоготуулар аз болуусу үчүн ошол жер-
деги дубалдын жылуулук сактоосу кыйла жогору 
болушу керек. Көп учурда полдун аянтын үнөмдөө 
максатында, же кооздук максатында жылуулатуу-
чу приборлор дубалга киргизилген болот. Мын-
дай нерсе  дубалдын катмары кескин  азайтат. Бул 
учурда дубал менен жылуулатуучу прибордун ор-

тосуна алюминий фольгасынан бир катмар койуу 
керек. Ошондо жылуулатуучу прибордун арт жа-
гындагы жылуу абанын бир канчасы болсо дагы 
кайра бөлмөгө кайтат.

7.4.3. Тыкан тартылган терезе көшөгөлөрү жаңы аба 
катмарын пайда кылат,  жана терезеде дагы бир 
айнек катмары пайда болгонго тете.

7.4.4. Терезени тыкан жапкан узун көшөгө жылуу абаны 
өйдө,  муздак айнекти көздөй айдап барат, айнек-
тин жылуулук өткөрүү коэфиценти бийик болгон-
дуктан мындай нерсе жылуулук энергиясын бекер 
коротонго теңдеш.

7.4.5. Бир катмарлуу терезелерди термикалык каршы-
лыгы бийик болгон заманбап пластик терезелер-
ге алмаштыруу бөлмөдөгү жашоо шартын кыйла 
жакшыртат.

7.4.6. Терезелердин кайсы тарапты карап турушу чоң 
мааниге ээ.  Анткени түштүк тарапты караган те-
резелерден күн нуру аркылуу кошумча жылуулук 
келет. Түндүк тараптагы терезелердин саны кол-
дон келишинче аз болгону жакшы. 

VIII. ЖылуулАТКыЧТАрДы КАрМАТуу

8.1. Органикалык жылуулаткычтарды сырткы дубал-
га карматуу техникалык чечимдердин тизмесинде 
келтирилген.

8.2. Тик кадалган жыгач тактайлардын бекемдиги там-
дын жыгач устундарына бекем кагылгандыгы ме-
нен шартталат.

8.3. Эки катмардуу жыгач курамды жасоодо (тик жана 
горизонталдуу) горизонталдык тактайлар (экин-
чи катмар) тик тактайларга (биринчи катмар) шу-
руптар менен бекилет.

8.4. Тик тактайлар (биринчи катмар) дубалга диаме-
три 2,2 ден 3 мм ге чейинки (Гост 3282-74 «темир 
зым») темир зымдар менен бекилет.

8.5. Дубалдын сырткы бетин бурап тешип, аларга жы-
гач тыгындарды ургандан кийин  тактайларды 
тик кадап койууга болот.

8.6. Тик тактайларга горизонталдуу тактайлар урулат. 
Алардын арасына органикалык жылуулатуучулар 
орнотулат. Андан кийин горизонталдуу тактайлар-
дын үстүнө «рабица» тору же зымдар орнотулуп, 
самандуу ылай шыбак тартылып, сыртынан кум 
шыбак берилет.

8.7. Полдорду жана чатыр жабууларын жылуулатуу 
техникалык чечимдердин тизмесине ылайык ат-
карылуусу тийиш.

IХ. шыБАК

9.1. Сырткы дубалдын шыбагын эки катмар кылып ат-
каруу туура болот. Биринчиси  самандуу ылай шы-
бак, экинчиси кум шыбак. 

9.2. Органикалык жылуулаткычтарды орнотууда би-
ринчи катмардын жабышчактыгын жогорула-
туу үчүн алардын беттерин акиташ суусу менен 
нымдап, кургагандан кийин шыбак берсе болот.

Шыбак Катмардын калыңдыгы, мм
Ылай шыбак (биринчи катмар) 10-30

Кум шыбак (экинчи катмар) 10-15

9.3. Дубалдын сыртын жабуу үчүн ар түрдүү материал-
дарды колдонууга болот. Органикалык жылуула-
туучу материалдар колдонулган дубалдарды сы-
ртынан акиташтуу цементтин аралашмасы менен 
шыбаса болот.

9.4. Дубалдын сыртын жабуу үчүн ар түрдүү материал-
дарды колдонууга болот. Органикалык жылуула-
туучу материалдар колдонулган дубалдарды сыр-
тынан акиташтуу цементтин аралашмасы менен 
шыбаса болот. 

9.4. Акиташтуу ылайга (1:1 аралашмада) саман кошуп 
шыбаса болот, бул учурда саман кургаган ылайды 
жарылып кетүүдөн сактайт.

9.5. Кумдуу ылай менен (1:4 аралашмада) шыбаса бо-
лот. Сырткы ылай катмары кургагандан кийин пай-
да болгон жаракаларды кум шыбак менен бекитип, 
актап койуу керек.

9.6. Сырткы дубалдарды буу өткөрүүчү башка матери-
алдар менен дагы жапса болот, башкача айтканда 
каптоочу материалдар дем алышы керек.

 2 тиркеме

Курулуш материалдарынын буу  
өткөрүү суроолору жөнүндө

«Дем ала турган» дубалдар жакшы нерсе экендигин барды-
гы билет. Бирок эмне үчүн жакшы жана бул өзү эмне экен-
дигин бардыгы биле бербейт. Ошентип, «дем ала турган»  
материал – бул абаны гана эмес суунун бууларын дагы өт-
көрүүчү материалдар. Жыгач, пенобетон, керамзит – булар 
бууну жакшы өткөрөт. Бетон жана бышкан кыш дагы буу 
өткөрөт, бирок өткөрүмдүүлүгү өтө аз. Адам дем алганда 
оозунан чыккан буу, тамак жасоодо, сууга түшүүдө, ж.б. 
учурда чыккан буулар аба алмаштыруу шаймандары жок 
болсо бөлмөдөгү нымдуулукту жогорулатат. Аны аба-ы-
рай суук болгон учурда айнектин тердегенинен, же муздак 
суу аккан темир түтүктөрдөн байкоого болот. Эгер дубал-
дын буу өткөрүү жөндөмү жогору болсо бөлмөдө дем алуу 
жеңилиреек деген ой бар. Чындыгында бул жаңылыш 
нерсе, анткени дубалдар канчалык  «дем ала турган»  бол-
босун, бөлмөдөгү буунун 97% башка жол менен, жана 3% 
гана дубал аркылуу чыгат.
Эгер дубалдар сууга туруктуу кагаздар менен чаптал-
ган болсо, ал бууну дагы чыгара албайт. Ошол эле убакта 
дубалдар чын эле «дем ала турган»   болсо (дубал кагаз 
жана башка тоскоолдукта жок болсо), шамалдуу күндөрү 
үйдөгү жылуулук сыртка чыгып кетет. Мындан тышкары 
буу өткөрүү жөндөмдөрү жогору болгон дубалдар көп чы-
дабайт. Анткени бууну жакшы өткөргөндөн кийин демек 
сууну жакшы сиңирет, демек суукка чыдамсыз. Дубалды 
аралаган буу бир жерден муздап сууга айланат, чөйрөдө-
гү температура төмөндөгөндө суу тоңуп кеңейе баштайт 
дагы, материалды аз да болсо зыянга учуратат. Мындай 
нерсе көп ирет кайталанган учурда материалды толук 
талкалоо коркунучу бар. Ошондуктан курулуш материал-
дарынын буу өткөрүмдүүлүгү пайдасыз гана эмес, зыян-
дуу дагы нерсе.

Пенополиуретан, 80 мм

Пенополистирол ПС-БС, 119 мм

Минвата, 133 мм

Пеноайнек, 237 мм

Жыгач, 592 мм

Пенобетон, 889 мм

Бетон, 2074 мм

Силикат кыш, 2400 мм

 3 тиркеме

Ар кандай материалдардын 
салыштырмалуу жылуулук өткөргүчтөрүн 

салыштыруу




